 
დანართი


საჯარო სამართლის იურიდიული პირის - საგანმანათლებლო კვლევების ეროვნული ცენტრის სტრუქტურა

1. სსიპ - საგანმანათლებლო კვლევების ეროვნული ცენტრი (შემდგომში - ცენტრი) თავისი უფლებამოსილებების განხორციელებას უზრუნველყოფს სტრუქტურული ერთეულების/სტრუქტურული ქვედანაყოფების - დეპარტამენტისა და სამსახურის მეშვეობით.
2. ცენტრის პირველადი სტრუქტურული ერთეულებია:
ა) კვლევის დეპარტამენტი;
ბ) საერთაშორისო ურთიერთობებისა და ორგანიზაციული განვითარების სამსახური;
გ) საფინანსო სამსახური;
დ) ადმინისტრაცია.
3. ცენტრის სტრუქტურული ერთეულების ხელმძღვანელებს თანამდებობაზე ნიშნავს და თანამდებობიდან ათავისუფლებს ცენტრის დირექტორი.
4. ცენტრის პირველადი სტრუქტურული ერთეულების ძირითადი ფუნქციებია:
ა) კვლევის დეპარტამენტი:
ა.ა) ხელს უწყობს სამეცნიერო და გამოყენებით კვლევების წარმართვას განათლების სისტემის ყველა საფეხურზე;
ა.ბ) ატარებს ფართომასშტაბიან ეროვნულ და საერთაშორისო შეფასებებს;
ა.გ) გამოსცემს სამეცნიერო ჟურნალს, ქმნის ელექტრონულ საგანმანათლებლო/კვლევით რესურსებს;
ა.დ) უზრუნველყოფს განათლების სფეროში განსახორციელებელი კვლევების მოკლე და გრძელვადიანი გეგმების განხილვასა და შეთანხმებას ცენტრის დირექტორთან;
ა.ე) ცენტრის დირექტორის დავალების შემთხვევაში შეიმუშავებს სათანადო კვლევით პროექტებს, განსაზღვრავს ამ კვლევების ჩატარების მეთოდოლოგიას ან/და ახორციელებს მათი შესრულების მონიტორინგს;
ა.ვ) აწარმოებს ცენტრის მიერ განხორციელებული კვლევებისა და შეფასებების რეესტრს.
ბ) საერთაშორისო ურთიერთობებისა და ორგანიზაციული განვითარების სამსახური:
ბ.ა) ამყარებს ურთიერთობებს საერთაშორისო საგანმანათლებლო და კვლევით ცენტრებთან, დონორებთან, საერთაშორისო ორგანიზაციებთან განათლების სფეროში მიმდინარე სიახლეების შესასწავლად და თანამედროვე და ინოვაციური მიდგომებისა და ტექნოლოგიების დასანერგად;
ბ.ბ) მონაწილეობს და/ან აწყობს საერთაშორისო და ადგილობრივ კონფერენციებს, ატარებს ფორუმებსა და სემინარებს კვლევის შედეგებისა და განათლების ხარისხის გაუმჯობესების გზების განსახილველად, განათლების სფეროში არსებული გამოცდილების გასაზიარებლად, სხვადასხვა აქტივობების განხორციელებით უზრუნველყოფს ცოდნის დაგროვებას და გაზიარებას;
ბ.გ) საზოგადოებასთან, სხვადასხვა ორგანიზაციასთან, მასობრივი ინფორმაციის საშუალებების წარმომადგენლებთან ურთიერთობა და მათთან სტრატეგიული თანამშრომლობის განვითარება;
ბ.დ) ცენტრის მიერ განხორციელებული რეფორმების, პროექტების, სიახლეებისა და მიღწეული შედეგების საკომუნიკაციო მხარდაჭერა;
ბ.ე) ცენტრის სხვადასხვა ტიპის ღონისძიებების დაგეგმვა/ ორგანიზება;

გ) საფინანსო სამსახური:
გ.ა) საქართველოს მოქმედი კანონმდებლობის შესაბამისად ცენტრის მიმდინარე ფინანსური საქმიანობის წარმართვა;
გ.ბ) ცენტრის ბიუჯეტის პროექტის მომზადება;
გ.გ) ცენტრის ბიუჯეტის შესრულების მონიტორინგი;
გ.დ) ცენტრის საბუღალტრო აღრიცხვა-ანგარიშგების წარმოება და ბალანსის შედგენა;
გ.ე) ცენტრის პროექტების წინასწარი ფინანსური ანალიზი;
გ.ვ) ცენტრის მომსახურებების საფასურების განსაზღვრაში მონაწილეობის მიღება და დაანგარიშება საქართველოს მოქმედი კანონმდებლობის შესაბამისად;
გ.ზ) ცენტრის ფინანსური ანგარიშების მომზადება;
გ.თ) საქართველოს კანონმდებლობით განსაზღვრული წესის შესაბამისად, ქონების მიღება/გაცემასთან დაკავშირებული ოპერაციების განხორციელება, მათ შორის სახელმწიფო შესყიდვების (სახელმწიფო და სხვა სახის შესყიდვების დაგეგმვა და განხორციელება, შესყიდვების პროცესის მონიტორინგი, შესყიდვებთან დაკავშირებული ხელშეკრულებების მომზადება და შესრულების მონიტორინგი და სხვა);
გ.ი) ცენტრის ბალანსზე რიცხული მატერიალური ფასეულობების ინვემტარიზაციის პროცესის დაგეგმვა და განხორციელება. 
დ) ადმინისტრაცია:
დ.ა) ადმინისტრაციული სისტემების უწყვეტი გაუმჯობესება, მათ შორის ციფრული ტრანსფორმაციის და ტექნოლოგიების დანერგვა კვლევითი საქმიანობისა და ოფისის მართვის ეფექტური მხარდაჭერის უზრუნველყოფის მიზნით;
დ.ბ) კვლევით გუნდებსა და ადმინისტრაციულ ერთეულებს შორის ეფექტური კომუნიკაციის ხელშეწყობა;
დ.გ) ადმინისტრაციულ პროცესებში ხარისხის უზრუნველყოფა;
დ.დ) მონაცემთა შეგროვებისა და ლოგისტიკური მხარდაჭერის უზრუნველყოფა საგანმანათლებლო კვლევების შეუფერხებლად განხორციელებისთვის;
დ.ე) საველე მონაცემების შეგროვებისა და კვლევითი პროექტების ლოგისტიკური დაგეგმვა და მართვა;
დ.ვ) ადამიანური რესურსების საქმიანობის ორგანიზება და მართვა;
დ.ზ) საქმისწარმოებისა და საოფისე საქმიანობის ორგანიზება და მართვა;
დ.თ) ხელშეკრულებებისა და იურიდიული საკითხების მართვა;
დ.ი) ინტელექტუალური საკუთრების, კონფიდენციალურობის შეთანხმებებისა და მონაცემთა დაცვის უსაფრთხოების უზრუნველყოფა;
დ.კ) ცენტრის ტექნიკური მხარდაჭერა, განსაკუთრებით კვლევის მონაცემთა სისტემებსა და ოფისის IT ინფრასტრუქტურის მიმართულებით;
დ.ლ) საოფისე მარაგების მონიტორინგი და ორგანიზება;
დ.მ) შრომის ჯანმრთელობისა და უსაფრთხოების რეგულაციების დაცვის უზრუნველყოფა;
დ.ნ) თანამშრომელთა მოტივაციის ზრდის და სამუშაო გარემოს გაუმჯობესების პროცესის ხელშეწყობა.



5. ცენტრის ყველა სტრუქტურული ერთეულის/ქვედანაყოფის ფუნქციას, გარდა ამ დოკუმენტით მათთვის ინდივიდუალურად განსაზღვრული ფუნქციებისა, წარმოადგენს:
ა) საკუთარი კომპეტენციის ფარგლებში დამუშავებული/წარმოებული ინფორმაციის მიწოდება საჯარო ინფორმაციის გაცემაზე პასუხისმგებელი პირისათვის;
ბ) საქართველოს მოქმედი სამართლებრივი აქტების შესაბამისად ცენტრში შემოსულ კორესპონდენციებზე დროული რეაგირება;
გ) საკუთარი კომპეტენციის ფარგლებში ცენტრის სხვა სტრუქტურული ერთეულებისა და დაინტერესებული პირების ინფორმირება, შესაბამის საკითხებზე კონსულტაციების გაწევა და დაგეგმილ ტრენინგებში მონაწილეობა;
დ) კომპეტენციას მიკუთვნებულ საკითხებთან დაკავშირებით საკუთარი საქმიანობის ანალიზი, საქმიანობის ხარისხის გაუმჯობესებისა და ეფექტიანობის გაზრდისთვის წინადადებების შემუშავება;
ე) ცენტრის ფუნქციებიდან და მიზნებიდან გამომდინარე, ცენტრის სხვა სტრუქტურულ ერთეულებთან/თანამშრომლებთან თანამშრომლობა;
ვ) კანონმდებლობით გათვალისწინებული სხვა უფლებამოსილებების შესრულება;
ზ) ხელმძღვანელის სხვა დავალებების შესრულება, რომლებიც არ ეწინააღმდეგება საქართველოს მოქმედ კანონმდებლობას.


